
Shri Ramananda Panchakam

శ్రీరామానన్దపఞ్చకమ్ 

సన్ముక్తేః పథదర్శకం కుమతిహృత్ప్రస్థానభాష్యస్త్రిభిః 
కాషాయామ్బరధారిణం వరతమైర్దణ్డైస్త్రిభిర్మణ్డితమ్      ।

యోగీన్ద్రైర్వసుధాధిపైశ్చ   విబుధైః  సంసేవితం ముక్తిదం
రామానన్దజగద్గురుం   హితకరం వన్దే యతీనాం పతిమ్ ॥ ౧॥

శ్రీమద్భక్తిమహాపయోనిధిసుధాసిద్ధౌషధిస్వాదకం  
శ్రీసీతారఘునాథభక్తివరదం  తాపత్రయోన్మూలకమ్  ।

వేదానామథ వఞ్చనాభయహరం వేదానుసన్ధాయకం
రామానన్దజగద్గురుం   హితకరం వన్దే యతీనాం పతిమ్ ॥౨॥

శ్రౌతస్మార్తవచఃసమన్వితవిశిష్టాద్వైతసిద్ధాన్తదం    
పన్థానం  పరిపన్థినాం  శ్రుతిధియా  రుద్ధ్వా  మహానన్దదమ్  ।

సంసారవ్యసనాపసారణమహాయాగే సదా దీక్షితం
రామానన్దజగద్గురుం   హితకరం వన్దే యతీనాం పతిమ్ ॥ ౩॥

వాదే వైదికవాదినం  విజయినం వాదీభపఞ్చాననం
సిద్ధేన్ద్రైః   పరిపూజితం సుఖకరం సిద్ధిప్రదం   సాత్త్వికమ్ ।

రామోపాసనదాయకం మునివరం రామావతారం విభుం
రామానన్దజగద్గురుం   హితకరం వన్దే యతీనాం పతిమ్ ॥ ౪॥

శ్రీమద్వైష్ణవధర్మవారిజరవిం    వైరాగ్యపాథోనిధిం
శ్రీరామాయణతత్త్వవిచ్ఛ్రుతినుతశ్రీరామమన్త్రప్రదమ్     ।

ధర్మాచార్యశిరోమణిం గుణనిధిం భక్తప్రియం  ధార్మికం
రామానన్దజగద్గురుం   హితకరం వన్దే యతీనాం పతిమ్ ॥ ౫॥

వైష్ణవభాష్యకారశ్రీవైష్ణవాచార్యనిర్మితమ్      ।
పఞ్చకం భవతాదేతత్ సర్వకల్యాణకారకమ్ ॥
ఇతి స్వామీ శ్రీవైష్ణవాచార్యప్రణీతం     శ్రీరామానన్దపఞ్చకం   సమ్పూర్ణమ్  ।

